
HYRJE

Udhézuesi “Pér procesin e Vlerésimit té Riskut té Integritet né sektorin publik”
éshté hartuar nga Instituti pér Demokraci dhe Ndérmjetésim (IDM) né kuadér té
Projektit "Forcimi i integritetit pér pérmirésimin e shérbimeve publike” zbatuar nga
IDM Albania me mbéshtetjen financiare té Ambasadés Suedeze né Tirané.

Qéllimi kryesor i kétij udhézuesi éshté ofrimi i njé dokumenti té thjeshtuar té gjithé
punonjésve té institucioneve publike, té té gjitha niveleve, lidhur me procesin e
vlerésimit té riskut té integritetit brenda institucionit, hartimit té planit té integritetit,
monitorimit dhe raportimit té planit té integritetit té miratuar.

Udhézuesi do té detajojé té gjitha hapat e procesit té Vlerésimit té Riskut té
Integritetit dhe hartimit té Planit té Integritetit né ményré qé proceset e punés

té ndjekura nga népunésit publiké té jené sa mé té lehta dhe té arritshme. Né té
njéjtén kohé, udhézuesi do t'iu mundésojé punonjésve té institucioneve publike

njé dokument té pasuruar me shembuj té praktikave té mira kundér risgeve té
integritetit si edhe shembuj konkret té konflikteve té interesit apo risqeve té tjera té
integritetit institucional.

QELLIMI, BAZA, PERDOBUESIT
DHE KONCEPTET KYCE TE
UDHEZUESIT

2.1 QELLIMI

Udhézuesi “Pér procesin e Vlerésimit té Riskut té Integritetit né sektorin publik”

ka si géllim t'i ofrojé institucioneve publike té té gjitha niveleve njé dokument té
thjeshtézuar pér vlerésimin e riskut té integritetit brenda institucionit. Synimi kryesor
i kétij dokumenti éshté ofrimi i udhézime praktike pér té ndihmuar administratén

e institucioneve publike né procesin e identifikimit té risqeve té integritetit dhe té
formulimit té masave té ndryshme pér minimizimin apo eliminimin e kétyre risqeve
brenda institucionit.

Udhézuesi e pérshkruan procesin e vlerésimit té integritetit hap pas hapi, duke
pérfshiré etapat kryesore qé duhen ndjekur pér hartimin e njé plani efikas veprimi
pér integritetin sé bashku me njé séré parimesh qé jané té réndésishme né zbatimin
e kétij plani. Pérmes kétij udhézuesi, punonjésit e sektorit publik do té kené mundési
té njihen me shembuj té praktikave té mira té integritetit dhe risqeve té integritetit
né procese té ndryshme té veprimtarisé sé administratés publike me géllimin pér
t'iu ofruar atyre bazén e nevojshme pér zbatimin e masave té suksesshme kundér
korrupsionit dhe risgeve té integritetit né institucion.

2.2 KU BAZOHET UDHEZUESI?

Udhézuesi “Pér procesin e Vlerésimit té Riskut té Integritetit né sektorin publik” vjien
si domosdoshméri e nevojés sé institucioneve publike pér té kryer procesin e
Vlerésimit té Riskut té Integritetit si mekanizém pér té mbéshtetur menaxhimin e
integritetit né institucionin publik.

Udhézuesi vjen né pérputhje me géllimet e politikés dhe objektivat e Strategjisé
Kombétare Ndérsektoriale Kundér Korrupsionit dhe Planit té Veprimit té saj.

Né té njéjtén kohé, udhézuesi mbéshtetet né Metodologjiné e Vlerésimit té Rrezikut
té Integritetit (VRI) pér kryerjen e kétyre vlerésimeve pér institucionet e geverisé
gendrore, miratuar nga Ministria e Drejtésisé (MD) né néntor 2020.

2.3 PERDORUESIT E UDHEZUESIT

Ky udhézues éshté hartuar pér institucionet publike né vend pavarésisht nivelit té
geverisjes. Ai synon t'i shérbejé punonjésve té niveleve té ndryshme té menaxhimit
té riskut té integritetit, pérfshiré kétu:

Zyrtarét me pérgjegjési mbikéqyrése pér menaxhimin e rrezikut (p.sh.,
drejtuesit e njésive/drejtorive té institucionit, drejtorét ekzekutivé);

Zyrtarét me pérgjegjési ekzekutive / té ngarkuar me funksione né institucionet
publik (p.sh., titullarét e institucionit, zyrtarét autorizues);

Punonijésit me pérgjegjési pér blerjen e produkteve, shérbimeve té teknologjisé
sé informacionit ose sistemet e informacionit (p.sh., punonjésit e njésisé sé
prokurimit, zyrtarét kontraktues);

Punonjésit me kompetenca dhe pérgjegjési té lidhura me mbikéqyrjen,
menaxhimin dhe pérgjegjésiné operacionale té sigurisé sé informacionit;

Punonjésit me pérgjegjési té sigurisé sé informacionit/vlerésimit té riskut dhe
monitorimit (p.sh., vlerésuesit e riskut, punonjésit gé jané pjesé grupit té punés
pér hartimin e planit té integritetit, vlerésues té pavarur, audituesit).

Punonjésit e té gjitha strukturave organizative dhe administrative/drejtuese né
njé institucion publik.

2.4 KONCEPTET KYCE TE UDHEZUESIT

Integritet: Koncepti i integritetit pérfshin jo vetém luftén ndaj abuzimeve me
pushtetin apo kundér korrupsionit, por edhe respektimin e zbatimit té standardeve
mé té larta té lévrimit té shérbimeve tek publiku. Né shumé administrata, koncepti

i integritetit nénkupton ofrimin e shérbimeve pér té pérmbushur pritshmérité e
klientéve/publikut dhe aktoréve té tjeré. Prandaj, integriteti mund té pérkufizohet si
térésia e géndrimeve pozitive gé nxisin ndershmériné dhe sjelljen etike né praktikat
e punés té punonjésve té institucioneve publike. Risget e integritetit mbeten njé
pengesé kryesore pér efektivitetin e reformave dhe démtojné besueshméring,
profesionalizmin dhe funksionimin né térési té njé institucioni.

Korrupsioni: Korrupsioni éshté njé formé e pandershmérisé ose vepér penale
gé kryhet nga njé person ose njé organizaté sé cilés i éshté besuar njé pozicion

i caktuar brenda institucionit, me géllim gé té sigurojé pérfitime té paligjshme
ose té shpérdorojé pushtetin pér pérfitime personale. Ka shumé sjellje specifike
dhe kombinime sjelljesh, té cilat pérgjithésisht konsiderohen si sjellje/ veprime
korruptive, p.sh. pagesa té pandershme pér té arritur rezultatet e déshiruara né
shoqéri; marrja e ryshfetit; nepotizmi dhe shpérdorimi i detyrés apo postit publik.

Shumeé aspekte té punés sé institucioneve publike jané té cenueshme ndaj kétyre
formave té korrupsionit, vecanérisht né kuadér té ofrimit té shérbimeve ndaj
gytetaréve.

Etika: Etika ka té béjé me standardet gé rregullojné sjelljen dhe veprimet e
zyrtaréve/ népunésve né institucionet publike dhe gé mund té quhen parime
morale. Kéto parime bazohen né vlerat bazé dhe normat té cilat jané standarde

té sjelljes gé udhéheqin vendimet, zgjedhjet dhe veprimet. K&to standarde
pércaktohen nga administrata pér té siguruar njétrajtshmeéri té sjelljes qé pritet prej
té gjithé punonjésve né institucion.

INTEGRITETIT



PLANI | INTEGRITETIT

3.1 RENDESIA E PLANIT TE INTEGRITETIT

Plani i Integritetit (Pl) éshté dokument strategjik dhe administrativ, me karakter
parandalues, népérmjet té cilit institucioni zotohet pér forcimin e integritetit

dhe marrjen e masave pér parandalimin e sjelljeve dhe veprimeve anti-integritet

né institucion. Pjesé e Planit té Integritetit éshté vlerésimi i riskut té integritetit
institucional, si thelbésor pér arritjen e vizionit dhe misionit té institucionit. Plani i
Integritetit éshté njé mekanizém parandalues i korrupsionit qé pérmbledh rezultatet
e njé procesi vetévlerésimi nga institucioni i cili:

Pércakton politikat dhe masat pér té parandaluar shkeljet e integritetit dhe
praktikat korruptive dhe jo-etike té zyrtaréve publiké;

Vleréson né ményré sistematike riskun e integritetit sipas fushave té
veprimtarisé sé institucionit;

Vleréson nivelin e cenueshmérisé sé institucionit dhe ekspozimin e tij ndaj
korrupsionit dhe praktikave jo-etike profesionale.

Ky plan do t'i shérbejé misionit té réndésishém té ndértimit, drejtimit dhe geverisjes
sé njé administrate gé funksionon né bazé té parimeve té ligishmérisé dhe
profesionalizmit dhe gé meriton besimin e publikut.

3.2 FAZAT E HARTIMIT TE PLANIT TE INTEGRITETIT

Né terma té thjeshtézuar, hartimi i planit té integritetit duhet té ndiget njé proces
specifik pér té zhvilluar dhe zbatuar njé plan integriteti, duke siguruar qé té gjitha
aspektet e procesit té zhvillimit té integritetit mbulohen né ményré gjithépérfshirése.
Pesé fazat kryesore né kété proces jané:

Vlerésimi i Riskut té integritetit

Planifikimi i masave kundér risgeve té integritetit dhe veprimit me integritet
Zbatimi i planit té veprimit té integritetit

Monitorimi dhe vlerésimi

Analiza dhe rishikimi i planit té veprimit.

STRATEGIIA E KOMUNIKIMIT

Vlerésimi i Riskut
té Integritetit

Monitorimi dhe
Vlerésimi Hartimi i Planit
té Integriteti

Zbatimi i Planit
té Integritetit
STRATEGIJIA E KOMUNIKIMIT

Figura 1: Procesi i Thjeshtézuar i Planit té Integritetit

3.3 PROCESI PER HARTIMIN E PLANIT TE INTEGRITETIT NE
INSTITUCIONET PUBLIKE

Kjo pjesé e udhézuesit detajon né ményré té thjeshtézuar té gjitha hapat e procesit
té hartimit té planit té integritetit né institucionet publike.

Plani i Integritetit éshté dokument strategjik dhe operacional/administrativ,
gé bazohet né rezultatet e procesit té vlerésimit té riskut té integritetit nga njé
grup pune i ngritur pér kété qéllim nga titullari i institucionit publik.

Grupi i punés kryesohet nga njé koordinator, nén drejtimin e té cilit grupi
i punés merr detyrat pér procesin e vlerésimit té riskut té integritetit dhe
hartimin e PI. Ky proces ka njé qasje gjithépérfshirése.

Té gjitha strukturat e brendshme angazhohen té mbéshtesin grupin e punés
né identifikimin e risgeve, vlerésimin e masave ekzistuese pér adresimin e tyre
dhe propozimin e masave té reja.

Pér kété géllim, pérgatitet edhe njé pyetésor vetévlerésimi i cili mbulon
veprimtariné e administratés sé institucionit.

Rezultatet e vetévlerésimit do té raportohen, pér té siguruar transparencé
si edhe pér té ofruar bazén e nevojshme pér pérmirésimin e metodave dhe
mjeteve, si dhe té veté procesit té vlerésimit mbi gjendjen e integritetit né
institucion.

FAZA E PARE

HAPI KRYESOR | FAZES SE PARE ESHTE
NGRITJA E GRUPIT TE PUNES ME PUNONJES TE
INSTITUCIONIT QE DO TE ZBATOJE PROCESIN E
VLERESIMIT TE RISKUT TE INTEGRITETIT.

Faza e paré kérkon gé institucioni té “krijojé mjedisin e pérshtatshém”. Mjedisi

ka té béjé me identifikimin e misionit té organizatés, rregullat pér funksionimin,
faktorét gé ndikojné né punén e saj, dhe aftésia pér té arritur objektivat. Gjaté
késaj faze realizohet pérgatitja, komunikimi dhe mobilizimi i burimeve njerézore
brenda institucionit pér procesin gé do té zhvillohet né institucion. Pér kété géllim
ngrihet edhe njé grup pune me punonjés té institucionit i cili do té zbatojé procesin
e vlerésimit té riskut té integritetit me géllim hartimin e njé plani integriteti pér
institucionin.

Né kété fazé, institucioni vleréson kontekstin e brendshém lidhur me geverisjen
e institucionit, strukturés organizative, rolet dhe pérgjegjésité si edhe procedurat
specifike si¢ jané ato té lidhura me proceset e prokurimit apo menaxhimin e
burimeve njerézore.

Géshtjet kyce gé do té konsiderohen né kété fazé pér procesin e vlerésimit jané:
rregullat dhe ligjet pér procesin e rekrutimit,
promovimit né karrieré,
etika dhe sjellja e népunésve civilé

kuadri ligjor dhe rregullator pér anti-korrupsionin dhe konfliktin e interesit.

~

Pyetje gé mund te zhvillohen né kété fazé jané:

A u kérkohet punonjésve deklarimi i interesave private?

A ka institucioni njé Kod Etike?

A ka kanale té brendshme institucionale pér té raportuar korrupsionin né
kuadér té procesit té sinjalizimit?

Cilat jané rregullat brendshme pér menaxhimin e financave publike dhe auditin
e brendshém dhe té jashté?

»

»

»

»

»

Faktorét qé pérfshijné mjedisin institucional té kontrollit:

Integriteti personal dhe profesional, pérfshiré kétu edhe kontrollet e
brendshme

Angazhimi dhe kompetencat e punonjésve

Filozofia dhe stili i menaxhimit (té lidershipit té institucionit)
Struktura organizacionale e institucionit

Politikat dhe procedurat e burimeve njerézore

Burimi: INTOSAI, INTOSAI GOV 9100: Udhézime pér standardet e kontrollit té brendshém pér sektorin publik

; ? FAZA E DYTE: IDENTIFIKIMI DHE ANALIZA E RISKUT

PROCESET KRYESORE
GJATE FAZES SE DYTE JANE:

a)

b)
0

d)

Intervistat me stafin e institucionit, si punonjésit e zyrés sé buxhetit dhe
financés, punonjésit e prokurimit dhe audituesit e brendshém mund té
kryhet, etj.

Rishikimi i dokumentacionit té brendshém, duke pérfshiré ankesat,
procedurat disiplinore dhe rastet e shqyrtuara;

Rishikim i kontrolleve ekzistuese té korrupsionit jané njé pikénisje e kétij
procesi;

Pyetésori i vlerésimit té Riskut té Integritetit;

Né fazén e dyté, “identifikimi dhe analiza e riskut” jepen ngjarje té ndryshme qé
mund té ndodhin né té ardhmen dhe qé mund té pengojné funksionimin normal.
Né kété fazé kérkohet té béhet njé vlerésim i mundésive gé té ndodhin kéto ngjarje.

P.sh., nése né té kaluarén kané ndodhur skema té caktuara korrupsioni, analiza e
riskut synon té parashikojé gjasat qé skema té tilla té mund té pérsériten.

Pasi grupi i punés té keté identifikuar njé listé té risgeve té¢ mundshme, mund té
ndérmerret analiza pér té pércaktuar natyrén dhe faktorét e tyre. Gjaté késaj faze,
grupi i punés mund té intervistojé stafin, té shqyrtojé dokumentet e brendshme
ose té rishikojé kontrollet ekzistuese té korrupsionit. Né dokumentet e brendshme
mund té béjné pjesé raportet e méparshme té auditimit, ose té dhénat e
kontabilitetit ose té prokurimit.

Mund té kryhen intervista me stafin e institucionit, si punonjésit e zyrés sé
buxhetit dhe financés, punonjésit e prokurimit dhe audituesit e brendshém, etj.

Mund té béhet shqyrtimi i dokumentacionit té brendshém, pérfshiré kétu
ankesat, procedurat disiplinore dhe rastet e shqyrtuara. Mund té merren né
konsideraté gjetjet e raporteve té auditit. Kjo mund té jeté njé ményré pér
té identifikuar dobésité dhe pér té analizuar mé tej risqet qé tashmé jané
identifikuar. Kétu mund té pérfshihet edhe kontrolli pér zbatimin e regjistrit
té prokurimit dhe atij buxhetor té institucionit pér té identifikuar praktika té
pazakonta.

Pikénisje e kétij procesi éshté shqyrtimi i kontrolleve ekzistuese té korrupsionit.
A jané ato efektive? A ka prova se kéto kontrolle nuk ia kané dalé té
parandalojné format e korrupsionit pér té cilat kéto kontrolle u ndérmorén?

Né ¢do rishikim té kontrolleve té brendshme, njé fushé gé i duhet kushtuar
vémendje e vecanté éshté nése drejtuesit shpesh i shmangin kontrollet e
planifikuara pér korrupsion.

Disa nga praktikat e mira qé duhet té merren né konsideraté gjaté zbatimit té késaj
faze né institucionin publik jané:

Té kuptohet garté mjedisi institucional, proceset dhe risget e tjera duke béré:

» Pércaktimin e pérgjegjésive duke shqyrtuar pozicionet, funksionet dhe
aktivitetet me risk té larté, pér shembull administrimi financiar, teknologjia
e informacionit dhe komunikimit, menaxhimi i burimeve njerézore, menaxhimi
i aseteve dhe objekteve, menaxhimi i informacionit dhe autoriteti pér
vendimmartje;

» Vlerésimin e aseteve té institucionit gé mund té jené me vleré ose interes pér
punonjésit pér t'i shfrytézuar ato, si pajisjet dhe informacionet e ndjeshme;

» Vlerésimin e dobésive dhe mangésive né masat aktuale té kontrollit gé mund
té shfrytézohen.

» Rivlerésim né pérgjigje té risqeve té reja té mundshme dhe faktoréve gé i
ndryshojné ato, pér shembull ndryshimet strukturore et;.

Té pérdoren té dhénat dhe informacionet shtesé pér té ndihmuar né
identifikimin e risgeve. Kétu mund té pérfshihen:

» rastet disiplinore té proceduara né institucion;
» raportet e Komisionit té Shérbimit Civil;

» raportet e Komisionerit pér té Drejtén pér Informim dhe té Dhénave
Personale;

» raportet e Drejtorisé sé Pérgjithshme Anti-korrupsion né Ministriné e
Drejtésisé;

» raportet e Kontrollit té Larté té Shtetit etj.

Té pérdoret ekspertiza e brendshme dhe sipas rastit, ajo e jashtme pér té

identifikuar risget aktuale dhe potenciale dhe kontrollet e mundshme pér
trajtimin e tyre.

Té pérshkruhen risget dhe masat e kontrollit dhe té identifikohet personi
pérgjegjés pér zbatimin e kontrolleve né njé regjistér risku né ményré gé ato té
menaxhohen, monitorohen dhe pérditésohen rregullisht;

Té ngrihet njé proces ku punonjésit e njésive té ndryshme né institucion té
raportojné dobésité né kontrolle.

Té menaxhohen dhe trajtohen risqet e identifikuara té integritetit duke
pérfshiré:

» Prioritizimin e risgeve (ato me vlerésimin mé té larté té riskut duhen
menaxhuar té parat);

» Opsionet e disponueshme dhe té realizueshme pér té trajtuar risget;
» Burimet e nevojshme.

Pasi té identifikohen risget, béhet njé vlerésim pér secilin risk. Ky i fundit matet sipas
ndikimeve dhe mundésive/probabilitetit (nése ndikimi ndodh dhe gjasat gé ai ka té
ndodhé).

» “Ndikimi” pérfshin njé vlerésim té pasojave té mundshme té ¢farédo ngjarje
ose rezultati

» “Mundésia” pérfshin njé vlerésim se sa ka gjasa qé té ndodhé ngjarja ose
rezultati né té vérteté.

Kombinimi i probabilitetit té shfagjes sé njé rreziku me ndikimin nése ai ndodh
mund té pérdoret pér té béré njé vlerésim té ashpérsisé sé rrezikut. Niveli
pérfundimtar i rrezikut pércaktohet sipas tabelés s€ matricés sé rrezikut (1 dhe 2 e
ulét, 3 dhe 4 e mesme, 6 dhe 9 e larté).

Tabela 2. Vlerésimi i intensitetit té riskut

kaluarén ose
shfaget shumé
rrallé, késhtu
gé nuk ka
gjasa gé kjo té
ndodhé né té
ardhmen.

(1

numeér rastesh
né té kaluarén,
késhtu qé
gjasa gé kjo té
ndodhé né té
ardhmen éshté
e moderuar.

(2)

VLERESIMI VLERESIMI | RISKUT
! !-NTENSITETIT Risku nuk u Risku éshté Risku Bshté
TE RISKUT shfaq né té shfaqur né njé

shfaqur

shpesh né té
kaluarén dhe
ka gjasa té
médha gé kjo
té ndodhé né
té ardhmen.

3)

Ndikimi né integritetin
e institucionit éshté i
paréndésishém (1)

Ndikimi né integritetin
e institucionit éshté i
réndésishém (2)

SE RISKUT

Ndikimi né integritetin
e institucionit éshté
shumé i réndésishém (3)

PASOJAT E SHFAQJES

Pér cdo rrezik (shkelje té integritetit) té identifikuar, VRI do té keté identifikuar
faktorét e rrezikut qé lehtésojné rrezikun ose rrisin mé shumé mundésiné gé ky
rrezik té ndodhé. Faktorét mund té paragiten né ményré té pérmbledhur sipas
tabelés sé méposhtme:

Tabela. 3 Faktorét e rrezikut dhe ngjarjet sipas faktoréve

LLOJI | KATEGORISE

NGJARJET SIPAS FAKTOREVE

Shérbim i keq ndaj qytetaréve;
Ofrim i shérbimeve jo cilésore;

pérputhshmérie

Reputacioni Publicitet negativ né media;
Humbje e besimit né opinionin publik.
Mangési né kuadrin rregullator;
Ligjor/ Mospérputhje me kuadrin rregullator;

Hapésiré pér liri té pakufizuar né vendimmarrije;
Mosrespektim i kontratave me palét e treta.

Procese té papérshtatshme rekrutimi;
Programe trajnimi té pamjaftueshme/té papérshtatshme;

Operacional Struktura organizative jo efikase;
Personel i pamjaftueshém pér proceset kryesore;
Mungesé e logjistikés pér proceset kryesore
Financiar Vjedhje ose keqpérdorim i fondeve;

Mungesé/kufizim buxheti pér té kryer proceset kryesore.

FAZA E TRETE: HARTIMI | PLANIT TE INTEGRITETI

MASAT QE PERFSHIHEN NE PLANIN E
INTEGRITETIT JANE DY LLOJESH:

- Masat parandaluese. Kéto jané masa qé synojné trajtimin e faktoréve té

rrezikut, d.m.th. shkaget ose faktorét gé lehtésojné shkeljen e integritetit

(p.sh hartimi/pérmirésimi i kuadrit rregullator, hartim PSV, trajnime stafi

etj).

- Masat zbutése. Kéto jané masa té dizajnuara pér té trajtuar rreziget (p.sh.
shkeljet e integritetit) gé ndodhin né té vérteté (p.sh. Rritja e sanksioneve

(disiplinore) pér shkeljet e integritetit; nisja e njé hetimi pér njé rast ose
fushé specifike té njé sjellje té gabuar gé VRI ka zbuluar rastésisht.).

Né fazén e treté “hartimi i njé plani integriteti”, kryhet njé vlerésim i ndikimit qé

mund té kené ngjarjet e identifikuara dhe té analizuara né fazén e mésipérme, pér
shembull, pér sa i pérket humbjeve financiare apo té prishjes sé imazhit né rast té

njé skandali korrupsioni. Pasi té identifikohen risqet e integritetit, faktorét e tyre dhe
vlerésimi i ndikimit, VRl duhet té pérdoret pér té hartuar masa pér té trajtuar risget
dhe faktorét e riskut. Masat e hartuara pérbéjné Planin e Integritetit té institucionit.

Gjithashtu né kété fazé éshté pérfshiré edhe njé komponent shumé i réndésishém
“komunikimi dhe konsultimi’. Né kété fazé theksohet pjesémarrja dhe komunikimi
me aktorét kryesoré dhe nénvizohet se vlerésimi i riskut éshté njé proces i
vazhdueshém dhe jo ngjarje gé ndodh vetém njé heré.

Né kété proces pérfshihet edhe dokumentimi i punés né ¢cdo hap dhe informimi i
rregullt si i aktoréve kryesoré ashtu edhe i drejtuesve té institucionit.

Komunikimi dhe konsultimi i vazhdueshém jo vetém gé sigurojné gé asgjé té mos
anashkalohet, por rrisin mé tej edhe llogaridhénien dhe shanset qé té zbatohet
“trajtimi” ose plani pér menaxhimin e rrezigeve gé rezulton.

FAZA E KATERT: MONITORIMI DHE RAPORTIMI

Réndésia e monitorimit, lidhet jo vetém me analizén e progresit apo shkallés sé
zbatueshmeérisé sé masave té parashikuara né plan, por né té njéjtén kohé edhe
me identifikimin e problematikave té hasura gjaté zbatimit té masave, me géllim
riformulimin, shtimin apo ndryshimin e tyre pér vitet né vazhdim.

Monitorimi i planeve té integritetit do té na japé mundési té kuptojmé se deri ku
institucioni ka minimizuar/eleminuar rreziget e integritetetit té identifikuara né fazén
e paré té hartimit té planit.

Né fazén e katért, “monitorimi dhe raportimi i planit té integritetit”, grupi pérgjegjés
pér monitorimin e Pl, monitoron zbatimin e Planit té Integritetit né formé té
planifikuar, periodikisht, dhe né bazé té analizés sé monitorimit pérditéson planin

e integritetit né pérputhje me zhvillimet apo ndryshimet e mundshme ligjore,
nénligjore, institucionale, procedurale, si edhe té personelit, gé prekin funksionet
dhe veprimtariné e institucionit. Monitorimi tregon se vlerésimi dhe administrimi i
riskut jané njé aktivitet i vazhdueshém dhe jo thjesht njé ngjarje qé ndodh vetém njé
heré dhe se né ¢do fazé informacioni i nevojshém pér hapin tjetér duhet té mblidhet
dhe té pérpunohet né kuadér té kétij procesi. Kjo rrit mundésité pér zbatimin e
masave pérmirésuese.

Monitorimi periodik (¢do vit) pérfshin kryerjen e aktiviteteve nga ana e punonjésve
dhe drejtuesve, pér zbatimin e masave té miratuara pér adresimin e risqeve, né
pérputhje me pérgjegjésité qé ata kané.

Drejtuesi i institucionit ndjek rregullisht zbatimin e Planit té Integritetit dhe sé
bashku me koordinatorin e integritetit pérgatisin indikatorét e eficencés dhe
vlerésojné rezultatet e masave té marra, né zbatim té Planit té Integritetit.

Ky vlerésim béhet ¢do vit, né varési té faktit nése Plani i Integritetit do té jeté 3
vjecar. Pjesé e vlerésimit do té jeté vecanérisht realizimi i géllimit kryesor té tij,
pérmirésimi i integritetit. Gjaté kétij vlerésimi mund té higen masa qé rezultojné
jo efektive, ose mund té shtohen masa té tjera té nevojshme, duke béré késhtu
té mundur rishikimin e Planit té Integritetit dhe miratimin e ndryshimeve té
propozuara si pjesé e tij.

Monitorimi i vazhdueshém i zbatimit té Planit té Integritetit si njé etapé e
réndésishme e ciklit t¢ menaxhimit té risqeve té integritetit né institucion, siguron

qé:

aktivitetet e kontrollit dhe masat e trajtimit té risgeve té integritetit té jené
efektive né hartim, funksionim dhe zbatim;

procedurat té jené té garta;
plani i integritetit té pércohet né institucion.

Monitorimi do té pércaktojé nése kéto masa té zbatuara kané gené eficente, nése
kané evidentuar ndryshime té kontekstit té institucionit apo ndryshime té veté
risgeve, té cilat mund té kérkojné rishikimin e masave ekzistuese dhe prioriteteve té
risgeve, si edhe nxjerrjen e mésimeve pér planifikim mé té miré né té ardhmen.

Né pérfundim té procesit té monitorimit, raporti i monitorimit duhet té pérmbajé
informacion lidhur me:

a. nivelin e realizimit té masave/aktiviteteve gjaté periudhés sé raportimit

Lidhur me kété element, duhet té evidentohen garté masat dhe aktivitetet e
realizuara dhe ato té parealizuara, si edhe nése masat dhe aktivitetet specifike
vijojné té mbeten té vlefshme pér secilin objektiv té Planit té Integritetit.

Niveli i realizimit té masave dhe aktiviteteve ka tre kategori:
masa/aktivitete té realizuara plotésisht;
masa/aktivitete né proces realizimi; dhe

masa/aktivitete té parealizuara.

b. ndikimin gé ka pasur realizimi i masave/aktiviteteve gjaté periudhés sé
raportimit

Nése gjaté periudhés sé raportimit ka pasur masa dhe aktivitete té realizuara
plotésisht, pér to duhet té vlerésohet edhe ndikimi. Né varési té llojit dhe madhésisé
sé institucionit, si edhe té aktiviteteve té parashikuara né Planin e Integritetit, ndikimi
mund té matet me tregues sasiore dhe/ose cilésore.

Nése vlerésohet se ndikimi i realizimit té masés/aktivitetit ka gené pozitiv, pra ka
shérbyer pér té rritur integritetin e institucionit dhe ka pérmirésuar performancén
institucionale, atéheré kjo do té konsiderohet si arritje dhe do té pasqgyrohet si e tillé.
Nése vlerésohet se realizimi i masés/aktivitetit nuk ka pasur ndikim, apo ndikimi ka
gené negativ, atéheré kjo do té duhet té pérmirésohet né periudhat e ardhshme
raportuese népérmjet implementimit té rekomandimeve.

c. Informacion mbi ekzekutimin e buxhetit

Pérmbushja e objektivave té Planit té Integritetit dhe realizimi i masave dhe
aktiviteteve té tij mund té keté efekte financiare. Rrjedhimisht, éshté i réndésishém
kostimi paraprak i secilés masé dhe secilit aktivitet. Informacioni lidhur me zbatimin
e buxhetit té pércaktuar pér secilén masé dhe secilin aktivitet éshté i réndésishém
pér dy géllime:

pér té analizuar efikasitetin dhe efektivitetin e zbatimit té masés/aktivitetit né
raport me kostot e saj;

pér té argumentuar pérgatitjen e programeve té ardhshme buxhetore
afatmesme (PBA) kur masat/aktivitetet kané njé kohéshtrirje té gjaté.

Fokusi i informacionit té buxhetit do té jeté né:
buxhetin e pérdorur;
hendekun e financimit;
nevojat e ardhshme.

Né rastet e hendekut financiar institucionet duhet té japin shkaget e mungesés sé
fondeve dhe se si ky hendek do té mund té trajtohet né té ardhmen.

d. Informacion lidhur me risqet

Realizimi i objektivave, masave dhe aktiviteteve té parashikuara né Planin e
Integritetit mund té pengohet nga risqe té ndryshme nga ato té parashikuara pér
t'u adresuar né Planin e Integritetit. Risqet mund té jené té lidhura me kapacitetin

institucional, kapacitetin financiar, mjedisin rregullator, partneritetin dhe angazhimin
nga ana e institucioneve té tjera dhe faktoré té tjeré risqesh té jashtme. Identifikimi

i risgeve, hapave gé do té ndérmerren pér trajtimin e tyre né té ardhmen, si edhe
masave dhe rekomandimeve pér veprime té shpejta qé duhet té ndérmerren gjaté
vitit pérkatés pér trajtimin e situatés, jane tepér te réndésishme pér procesin e
monitorimit dhe raportimit.

Né tabelén mé poshté paragiten né ményré té pérmbledhur fazat dhe hapat e
procesit té planifikimit té integritetit né institucion.

Figura 4: Hapat pér realizimin e Procesit té Vlerésimit té Riskut té Integritetit (VRI) né
administratén sé institucionit publik.

Personat/
Nr. Aktiviteti Strukturat
pérgjegjése

Faza 1. Pérgatitja, komunikimi dhe mobilizimi i burimeve njerézore: Rezultat
i késaj faze éshté hartimi dhe miratimi i njé plani pune pér vlerésimin e risqeve
té integritetit me pérshkrimin e pérgjegjésive pér personat e pérfshiré né kété
proces.

1. Angazhim i nivelit té larté drejtues té institucionit. Titullari

2. Ngritja e grupit té punés qé do té kryejé VRI né . .
Lo Titullari
institucion.

3. Hartimi dhe miratimi i pérgjegjésive té grupit té GPI'
punés (plani i punés).

4, Vlerésimi i kuadrit ligjor dhe atij té brendshém GP|
rregullator té institucionit pér integritetin.

Faza 2: Identifikimi dhe analizimi risgeve té integritetit: Rezultati i késaj faze
éshté hartimi i njé liste me risqe té identifikuara, vlerésimi se cilat risqe jané ose
jo nén kontroll si dhe identifikimi i ményrave pér menaxhimin e tyre.

1 Grupi pér Vlerésimin e Riskut té Integritetit né institucion.

3. PLANI | INTEGRITETIT 21
N



Personat/

Nr. Aktiviteti Strukturat
pérgjegjése
1. Trajnim (ndértim kapacitetesh) pér procesin e GP|
vetévlerésimit té integritetit dhe metodologjiné VRI.
2, Realizimi i sondazhit mbi integritetin (me pyetésoré) GPI (ose me aktoré
me punonjésit e institucionit. té jashtém)
3. Vendosja e objektivave strategjiké pér pérmirésimin e
integritetit té institucionit.
Identifikimi i proceseve té punés té institucionit té GP|
riskuara nga korrupsioni, shkeljeve té integritetit,
sjelljeve jo etike e jo profesionale dhe parregullsive té
tjera.
4, Realizimi i fokus grupeve me punonjés té institucionit
pér identifikimin e risqeve té integritetit dhe GPI
faktoréve sipas proceseve té punés qé kryejné.
5. Analiza e risqeve té identifikuara pér impaktin e
tyre né integritetin e institucionit dhe mundésiné e GPI
ndodhjes sé tyre.
6. Renditja e risqeve té identifikuara sipas pérparésisé. GPI

Faza 3: Plani i Integritetit: Né fund té késaj faze hartohet njé plan veprimi i
menaxhimit té risgeve.

1.

Hartimi i Planit té Veprimit pér Menaxhimin e
Risqeve, i cili pérfshin:

- Trajtimin mbi risqet (masat) dhe aktivitetet e
kontrollit té cilat mund té pérfshijné: Rekomandime
pér pérmirésimin e aktiviteteve té kryera nga
institucioni, rregulla mbi zbatimin e masave pér
kontrollin e risqeve té identifikuara;

- Njésité/funksionet pérgjegjése pér zbatimin e
masave;

- Afatin kohor pér zbatimin e masave.

GPI

Personat/

Nr. Aktiviteti Strukturat
pérgjegjése
2. Prezantimi i Planit té Integritetit pér té gjithé
punonjésit, publikun dhe aktorét e tjeré té pérfshiré GPI
né proces.
3. Miratimi i Planit té Integritetit. .Tltu'IIarl. '
institucionit

Faza 4: Monitorimi dhe Raportimi i Planit té Integritetit: Né fund té késaj
faze hartohet njé raport monitorimi qé identifikon ecuriné e zbatimit té masave
té parashikuara né planin e integritetit, faktorét gé mund té kené cuar né
vonesa, shkaqet/arsyet e moszbatimit té masave té caktuara, rekomandime pér
pérmirésimin e planit té integritetit.

1. Monitorimi i zbatueshmérisé sé masave té Pl Koordinatori i
Integritetit

2. Hartimi i raportit té monitorimit. Nepunesi
raportues

3. Koordinatori

Konsultimi i raportit té monitorimit me strukturat
pérgjegjése dhe palét e interesuara.

i Integritetit/
NEpunési

“VLERESIMI | RISKUT
TE INTEGRITETIT

Ky udhézues fokusohet né komponentin e vlerésimit té rrezikut té menaxhimit té
riskut té integritetit, me qgéllim ardhjen né ndihmé té punonjésve té institucioneve
publike duke parashikuar hap pas hapi procesin pér:

pérgatitjen pér vlerésimet e riskut té integritetit;
kryerjen e vlerésimit té riskut té integritetit;

komunikimin e rezultateve té vlerésimit té riskut té integritetit tek punonjésit e
institucionit;

ruajtjen/mirémbajtjen e vlerésimit té rrezikut me kalimin e kohés.

Vlerésimet e rrezikut nuk jané aktivitete gé kryhen njé heré dhe qé ofrojné
informacion té pérhershém dhe pérfundimtar pér vendimmarrésit pér té drejtuar
dhe informuar pérgjigjet ndaj risqeve té integritetit. PErkundrazi, institucionet
duhet té pérdorin vlerésime né ményré té vazhdueshme gjaté gjithé ciklit jetésor té
zhvillimit té sistemit dhe né té gjitha nivelet né hierarkiné e menaxhimit té riskut né
institucion.

Institucionet publike kryejné vlerésime té rrezikut pér té pércaktuar rreziget gé jané
té pérbashkéta pér misionet thelbésore té institucionit/funksionet e tij, proceset

e punés, segmentet e misionit/institucionit publik, infrastruktura/shérbimet
mbéshtetése té pérbashkéta ose informacionin e sistemeve. Vlerésimet e risqeve
mund té mbéshtesin njé shuméllojshméri té gjeré vendimesh dhe aktivitetesh

té bazuara né risk pér zyrtarét organizativé né té gjitha nivelet né hierarkiné e
menaxhimit té riskut né institucion.

Qéllimi i procesit té Vlerésimit té Riskut té Integritetit éshté pércaktimi i njé seti
masash kontrolli pér parandalimin e shfagjes dhe zhvillimit té korrupsionit dhe
risgeve té integritetit né institucion.

Mé poshté paraqgiten hapat gé do té zhvillojé grupi i punés né institucion né kuadér
té procesit té vlerésimit té riskut té integritetit.

Pérgatitja e IRA Analiza e Vendosja e Monitorimi dhe

Identifikimi Risgeve té masave té raportimi

i Risqeve té Integritetit kontrollit

Integritetit

1. Mbledhja 1. Pikézim i 1. Renditja e 1. Raportimi

e té dhénave térésisé sé risgeve sipas i zbatimit té

(fotografim risgeve me prioritetit me planeve té

i situatés né punonjésit stafin drejtues integritetit né

institucionin); e njésive té té institucionit; periudha 6
institucionit; 2.Vendosja mujore;

2. Pércaktimi i e masave

metodologjisé pér 2. Analizimi i llojit | té rejaté 2. Hartimi i

VRI, pérfshiré edhe | té riskut dhe kontrollit dhe raporteve té

matricén e riskut; faktoréve té tyre; rishikimi i atyre monitorimit

3. Vlerésimi i
skenaréve ku
risget e integritetit
mund té shfagen

3. Vlerésimi i
efektshmérisé
Sé masave te
kontrollit gé jané
neé institucion;

4. Pikézim

i risgeve té
pérzgjedhura
sipas réndésisé
dhe shpeshtésisé
sé ndodhjes.

ekzistuese pér
adresimin e
risqeve;

3. Pércaktimi

i njésive
pérgjegjése
pér zbatim
dhe afatet
pérkatése pér
pérmbushjen e
tyre.

pér zbatimin
e masave té
kontrollit,
pérmirésimin
tyre si dhe
efektshmériné
e menaxhimit
té riskut né
institucion;

3. Pérfshirja e
VRI né proceset
e brendshme
dhe periodike
gé kryhen né
institucion.

SHEMBUJ TE
ANALIZIMIT TE RISQEVE

SHEMBUJ TE KONFLIKTEVE TE INTERESIT

Konflikti i interesit ndodh sa heré gé njé punonjés publik vendos interesat e tij ose té
saj ose té njé té aférmi, miku ose bashképunétor biznesi mbi interesin publik.

Shembuj té konflikteve té interesit jané si mé poshté:

Ndihma e ofruar nga njé individ ose firmé né marrédhéniet e tyre me gevering;
pér shembull, duke pérfagésuar diké né njé padi apo proces gjyqésor kundér
njé ministrie/institucioni.

Akordimi nga népunési publik i njé kontrate geveritare pér veten ose njé té
aférm ose mik té ngushté, marrja e njé vendimi qé ndikon né biznesin ose
pronén e tij/saj ose té njé té aférmi ose miku, ose raste té tjera kur njé népunés
publik vepron si pér geveriné ashtu edhe pér veten e tij ose pér njé té aférm ose
mik né njé transaksion.

Pranimi prej njé punonjési publik i kompensimit nga dikush jashté geverisé pér
kryerjen e detyrave té tij/saj.

Njé ish-punonjés publik gé i jep késhilla, pas largimit nga shérbimi shtetéror, njé
individi ose kompanie pér njé ¢éshtje ku ish-punonjési ka punuar gjaté kohés qé
ishte né geveri.

KONFLIKTET E INTERESIT NE PROKURIM: SHENJAT DHE
KONTROLLET

Shembull

Njé punonjés i njé institucioni publik mashtroi punédhénésin e tij duke bleré artikuj
me ¢mime té fryra nga njé furnitor i caktuar. Firma furnitore ishte né pronési té
gruas sé tij dhe drejtohej nga kunati i punonjésit. Interesi i punonjésit né kompani
nuk u zbulua. Punonjési negocioi blerjet me ¢mime mé té larta sesa ¢mimet aktuale
té tregut. Punonjési pérdori ndikimin e tij pér té siguruar gé punédhénési i tij té
vazhdonte té bénte biznes me furnitorin dhe té paguante me ¢mimet e fryra.

Shenja té qarta té skemave me konflikt interesi

Favorizimi i pashpjegueshém ose i pazakonté i njé kontraktori/furnitori té
caktuar.

Marréveshje biznesi qé nuk éshté né interesin mé té miré té institucionit publik.
Punonijési shfaq njé interes té madh pér njé furnitor/kontraktor té caktuar.

Adresa ose numri i telefonit i furnitorit/kontraktorit pérputhet me até té njé
punonijési.

Punonjési nuk plotéson formularét e konfliktit té interesit ose té deklarimit
financiar.

Punonijési jeton pértej mundésive té tij ose té saj financiare ose shfaq pasuri té
re.

Shenja té qarta té brendshme té skemave me konflikt interesi
Kontrolle té dobéta té brendshme mbi blerjet.

Kapacitet i pamjaftueshém pér té monitoruar punonjésit ose njésité me rrezik
té larté.

Ndarje e dobét e detyrave né blerje.
Mangési né zbatimin e politikave ekzistuese pér konfliktin e interesit.

Dokumentimi i dobét gé mbéshtet dhénien e kontratave ose nénkontratatave.

Masat pér reduktimin e cenueshmérisé ndaj skemave té tilla té konfliktit té
interesit

Hartimi dhe miratimi i politikave qé pércaktojné garté se ¢faré pérbén konflikt
interesi dhe gé ndalojné ¢do ngatérrim té tillé nga punonjésit e institucionit
publik.

Hartimi dhe miratimi i politikave qé kérkojné gé punonijésit té plotésojné njé
deklaraté vjetore ku deklarojné interesat e tyre.

Hartimi dhe miratimi i politikave qé kérkojné gé disa punonjés té japin emrat
dhe punédhénésit e rrethit té afért familjar.

Edukimi i punonjésve pér konfliktin e interesit.

Zbatimi rigoroz i politikave ekzistuese pér konfliktin e interesit.

Sigurimi i ndarjes sé detyrave pér blerjet.

Dokumentimi i ploté qgé mbéshtet dhénien e kontratave ose nénkontraktave.
Rritja e kapaciteteve pér té monitoruar punonjésit ose njésité me rrezik té larté.

Intervistimi i personelit té blerjeve né lidhje me trajtimin e favorshém té njé ose
mé shumé furnitoréve.

Krahasimi i emrave dhe adresave té zbuluara me listat e furnitoréve/
kontraktoréve.

SKEMAT E PERVETESIMIT

Pérvetésimi éshté vjedhja, shpérdorimi, devijimi apo keqpérdorimi nga njé punonjés
publik, pér pérfitimin e tij/saj ose pér pérfitimin e njé personi ose subjekti tjetér, i:

Gdo prone;
Fondet ose letrat me vleré publike ose private;

Cdo send tjetér me vleré gé i éshté besuar zyrtarit publik pér shkak té pozicionit
té tij/saj.

Vjedhja ose pérvetésimi mund té kryhen né ményra té ndryshme:
Marrja e té hollave.
» Mbledhja e parave té thata;
» Mosraportimi i tyre;
» Mangési né raportim;

» Mbaijtja pérkohésisht e parave né llogari té punonjésit pér té pérfituar
interesat prej tyre.

Paraté mund té pérvetésohen kur pagesat qé béjné qytetarét jané me para né
doré. Kéto pagesa mund té jené gjobat, tarifa licence, lejeje apo forma té tjera
té pagesave me para né doré pér njé organizaté té sektorit publik.

Mashtrim me ¢eqe. T€ rralla né pjesén mé té madhe té vendeve né boté, por
mund té ndodhin aty ku ¢eget pérdoren shumé. Shembuijt té tillé jané si mé
poshté:

Falsifikimi i njé nénshkrimi té autorizuar.

-

» Falsifikimi i njé nénshkrimi miratues.

» Ndryshimi i pércaktimit té pérfituesit té cekut.

~

» Léshimi i drejtpérdrejté (kur autorizohet) i ceqeve pér veten.

Skema faturimi. Fatura té kompanive fiktive té dorézuara pér pagesé. Pér
shembull, njé punonjés paraget njé faturé pér shérbimet e spérkatjes ose
pastrimit té kryera nga kompania XYZ, njé kompani fiktive e krijuar nga veté
punonijési.

Skema mbifaturimi. Pér shembull, fatura pér njé géndrim né hotel arrin né

100 dollaré dhe punonjési shton dy zero pér ta béré até 10,000 dollaré dhe e
ndan shumén e mbifaturuar me hotelin. Punonjési mund té ndryshojé edhe
numrin e llogarisé bankare té njé furnitori té konsoliduar né ményré gé pagesat
té dérgohen né llogariné e re, mashtruese dhe jo né llogariné aktuale té veté
furnitorit.

Blerje personale. Njé punonjés paraget pér rimbursim njé faturé pér njé blerje
personale. Pér shembull, karburanti i pérdorur pér automjetin e veté punonjésit
dhe jo pér njé makiné e institucionit.

Mashtrimi me borderoté: Pér kété shpesh nevojitet pérfshirja e disa
punonjésve. Né boredoné e institucionit vendosen njé ose mé shumé individé
gé nuk paragiten kurré né puné (“punonjés fantazmé”). Né formé tjetér éshté
kur punonjésit punojné né institucion, por paguhen mé shumé nga sa u takon
duke mashtruar me orét e punés ose detyrat e kryera.

Keqgpérdorimi i pronés: Pér shembull, njé automjet i institucionit pérdoret pér
puné personale.

SI MUND T'I PAGUHET RYSHFET PUNONJESVE PUBLIKE?

Punonijési publik, i cili kérkon ose merr para, ¢do gjé tjetér me vleré ose ndonjé
avantazh té padrejté né kémbim té kryerjes sé njé veprimi zyrtar ose mosveprimit
gjaté ushtrimit té detyrés zyrtare, ka kryer veprén penale té “ryshfetit pasiv”
(korrupsioni pasiv). Ryshfeti nuk éshté e théné té shkojé drejtpérsédrejti tek
punonjési; mund té kalojé pérmes njé personi té treté.

Ryshfet béhet né shumé forma:

Pérdorimi i kartave té kreditit, automjeteve ose avionéve pa pagesé ose me
zbritje.

Zbritje pér blerje té interesave té pronésisé né njé kompani.

Shantazh, pagesé sekrete pas pérfundimit té njé transaksioni me institucionin
shtetéror.

Mundési pér té bleré dicka me zbritje.

Kredi gé mé voné falet ose shlyhet me njé zbritje ose jepet me njé normé mé té
vogél se norma e interesit né treg.

Mbéshtetje pér hobi té shtrenjta si mbledhja e monedhave té rralla etj.

Pagesa e shpenzimeve, shpesh shkollimi i njé fémije gqé ndjek shkollén jashté
shtetit.

Dreka/darka, argétime, pushime ose dhurata té tjera.

Favore seksuale.

SHEMBUJ TE “DICKAJE ME VLERE”

Té drejtpérdrejta: para, favore, trajtime preferenciale, anétarésim né klube, zbritje,
argétim (bileta, shérbime seksuale, festa), transferim prone (té luajtshme, pasuri té
paluajtshme), transferim aksionesh té kompanive, pagesé shpenzimesh, dhurata
né natyré té cdo vliere gé synon té ndikojé tek zyrtari publik, aksesi né burime té
rezervuara/kufizuara.

Té térthorta: zakonisht fshihen népérmijet njé transaksioni té ligjshém, si tarifat pér
botimin e librave; dieta pér pjesémarrje né ngjarje; tarifa té konsiderueshme pér
fjalime publike; mundési biznesi népérmjet kompanive gé kané lidhje me njé zyrtar
publik ose pronar pérfitues i té cilave éshté zyrtari publik, edhe kur cmimet nuk jané
té fryra; pagesé té shpenzimeve pér arsim ose kujdes shéndetésor; pushime, né
meényré indirekte - népérmjet ndérmjetésve; kredi me norma interesi preferenciale
ose kredi qé nuk jané té destinuara kurré pér t'u shlyer; lejimi i pérdorimit té
burimeve (pér shembull, njé automjet qé njé zyrtar mund ta pérdoré si té tijén, njé
shtépi ose shtépi pushimi, kompjuteré, telefona celularé, etj.)

SHEMBUJ TE KONTRATAVE TE NDALUARA

Shembull 1: Bashkéshortja AB e Sekretarit té Pérgjithshém né Ministriné e
Shéndetésisé lidh kontraté me njé shogéri aksionere, e cila realizon furnizimin me
ujé té pijshém té qytetit K, dhe ku 52% e aksioneve té sé cilés zotérohen nga bashkia
e gqytetit. Kontrata u lidh pas njé procesi té pastér, transparent e konkurrues, té
organizuar nga shogéria nén mbikéqyrjen e bashkisé.

Zyrtari, né rastin konkret, klasifikohet si zyrtar i nivelit té larté drejtues dhe
rrjedhimisht pérfshihet né ndalimin e pérgjithshém té parashikuar nga neni 21,
pika 1.

Bashkéshortja éshté person i lidhur dhe pér té gjen zbatim i njéjti ndalim (neni
24).

Shogéria aksionere kontrollohet nga njé institucion publik (neni 4, pika 1,
shkronja “d").

Pér rrjedhojé, kjo kontraté nuk mund té lidhet dhe, nése éshté lidhur, ajo duhet té
anulohet duke u zbatuar njékohésisht dénimet pérkatése pér personat pérgjegjés si
dhe rregullimi dhe trajtimi i pasojave gé kjo kontraté mund té keté sjellé.

Shembull 2: Shogéria AB sh.p.k., kapitali i sé cilés zotérohet térésisht nga djali i njé
gjyqtari té Gjykatés sé Larté, blen njé truall, proné e shtetit, né njé zoné turistike.
Blerja e truallit u bazua né njé ankand publik gé u organizua nga Ministria e Turizmit.
Organizimi i ankandit ishte né pérputhje té ploté me ligjin. Shogéria AB sh.p.k. e
meritoi blerjen pér shkak té ofertés mé té miré financiare dhe teknike gé ajo ofroi.

Zyrtari, né rastin konkret, klasifikohet si zyrtar i nivelit té larté drejtues dhe
rrjiedhimisht pérfshihet né ndalimin e pérgjithshém té parashikuar nga neni 21, pika
1.

Djali i gjyqgtarit té Gjykatés sé Larté éshté person i lidhur dhe mbi té duhet té
zbatohet i njéjti ndalim (neni 24) sikur té ishte veté zyrtari, pra pérfshiré edhe
shogériné ku ai zotéron qofté edhe vetém njé kuoté né kapital.

Kontrata lidhet me njé institucion publik (Ministria).

Pér rrjedhojé, kjo kontraté nuk mund té lidhet dhe, nése éshté bérég, ajo duhet té
anulohet duke u shogéruar me dénimet pérkatése dhe rregullimin e trajtimin e
pasojave.

SHTOJCA 1 31
N



-~

Shembull 3: Ministria organizon njé tender pér rikonstruksionin e godinés. Termat
e referencés jané miratuar nga njé komision i posa¢ém sipas procedurave ligjore.
Né tender paraqiten pesé shoqéri tregtare konkurrente. Komisioni i vlerésimit té
ofertave pérbéhet nga 5 anétaré, té cilét:

Bashkéshortja e kryetarit té komisionit punon pérgjegjése e Sektorit té Financés
né njérén prej shoqérive pjesémarrése né tender;

Anétari A zotéron aksione né njé prej shogérive konkurruese;

Anétari B ka béré njé kallézim penal ndaj administratorit té njé prej subjekteve
pjesémarrése né tender, pér veprén penale té shpifjes dhe fyerjes. B pretendon

"o

se ky administrator e ka quajtur até “té korruptuar”, “té paafté”.

Anétari C, specialist i thjeshté, zotéron aksione né njé shoqgéri ndértimi, e cila
nuk merr pjesé né tender.

» Kryetari i komisionit ndodhet né kushtet e konfliktit té interesit, pasi,
plotéson njékohésisht dy kushtet e pércaktuara nga neni 21, pika 3. Sé
pari, kryetari i komisionit ka kompetencé thelbésore dhe pércaktuese né
vendimmarrjen e procesit té vlerésimit té ofruesve dhe té ofertave. Sé
dyti, kryetari i komisionit ka njé interes privat, sipas nenit 37 té Kodit té
Procedurave Administrative. Bashkéshortja e tij ka njé interes té térthorté
né kété céshtje. Pér kété arsye, ky zyrtar nuk duhet té jeté as anétar i kétij
komisioni.

» Anétari A ndodhet né kushtet e konfliktit té interesit, sipas nenit 21, pika
3. Ky anétar duhet té japé doréhegjen nga komisioni dhe nuk duhet té
pérfshihet né asnjé proceduré té lidhur me kété tender, qé nga fillimi i
pérgatitjes sé termave té referencés e deri né fund té té gjithé procedurés.
Né rast se anétari A ka marré pjesé né té paktén njé nga procedurat me
peshé té kétij tenderi dhe shoqgéria né fjalé e fiton até, kjo kontraté ka
mundési té ploté té konsiderohet e pavlefshme. Kétu rasti duhet trajtuar
sipas nenit 40 té ligjit PKI.

» Gjithashtu, edhe né rastin e anétarit B, gjendemi pérballé njé konflikti
interesi sipas nenit 21, pika 3, pasi zyrtari ka kompetencé thelbésore
e pércaktuese né vendimmarrje dhe ka interes privat sipas nenit 37 té
Kodit té Procedurés Administrative, duke gené se lidhja ndérmjet B dhe
administratorit té shogérisé éshté njé lidhje e njohur armigésie.

» Anétari C nuk gjendet né kushtet e konfliktit té interesave. Ai nuk ka asnjé
pengesé té marré pjesé né kété komision.

